
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൪

വത്സരങ്ങളും, ൨൨൧ ദിവസങ്ങളും ൧൨ മണിക്കൂറുകളും ൯ മാത്രകളും വേ
ണ്ടുന്നതാകുന്നു.

പല്ലസ്സ എന്ന ഗ്രഹം ചുറ്റി സഞ്ചരിക്കുന്നതിന്ന ൪ സംവത്സരങ്ങളും
 ൭ മാസങ്ങളും ൧൧ ദിവസങ്ങളും വേണ്ടുന്നതാകുന്നു.

ജൂനൊ എന്ന ഗ്രഹം ചുറ്റി സഞ്ചരിക്കുന്നതിന്ന ൪ സംവത്സരങ്ങളും
 ൧൨൮ ദിവസങ്ങളും വേണ്ടുന്നതാകുന്നു.

വെസ്ഥ എന്ന ഗ്രഹം ചുറ്റി സഞ്ചരിക്കുനതിന്ന ൩ സംവത്സരങ്ങളും
 ൬൬ ദിവസങ്ങളും ൪ മണിക്കൂറുകളും വേണ്ടുന്നതാകുന്നു.

വ്യാഴം എന്ന ഗ്രഹം ചുറ്റി സഞ്ചരിക്കുന്നതിന്ന ൧൧ സംവത്സരങ്ങളും
 ൩൧൪ ദിവസങ്ങളും ൧൨ മണിക്കൂറുകളും ൧൩ വിനാഴികകളും ൯ മാത്ര
കളും വേണ്ടുന്നതാകുന്നു.

ശനി എന്ന ഗ്രഹം ചുറ്റി സഞ്ചരിക്കുന്നതിന്ന ഏകദേശം ൩൦ സം
വത്സരങ്ങൾ വേണ്ടുന്നതാകുന്നു.

ജോൎജ്യം സൈദസ്സ എന്നഗ്രഹം മറ്റ ഗ്രഹങ്ങളെക്കാൾ ആദിത്യനിൽ
 നിന്ന തുലോം ദൂരമുള്ളതാകുന്നു ആദിത്യനെ ചുറ്റി സഞ്ചരിക്കുന്നതിന്ന
 ൮൪ സംവത്സരം വേണ്ടിയിരിക്കുന്നു.

നക്ഷത്രങ്ങളെ കുറിച്ച.

ചോ. രാത്രിയിൽ കാണപ്പെടുന്ന നക്ഷത്രങ്ങൾ എന്ത?

ഉ. ആദിത്യനെ പോലെയുള്ള വസ്തുക്കൾ ആകുന്നു. എങ്കിലും അവ ആ
ദിത്യനെക്കാൾ തുലോം ദൂരമാകകൊണ്ട ഏറ്റവും ചെറുതായിട്ട കാണ
പ്പെടുന്നു.

ചോ. നക്ഷത്രങ്ങൾക്ക നമ്മുടെ ഭൂമിയോടെങ്കിലും ആദിത്യനോടെങ്കി
ലും സംബന്ധം ഉണ്ടൊ?

ഉ. ഗ്രഹങ്ങൾ അല്ലാതുള്ള നക്ഷത്രങ്ങൾ ആദിത്യനിൽനിന്നും ഭൂമി
യിൽനിന്നും വളരെ ദൂരമാകയാൽ അവയോട സംബന്ധം ഉണ്ടെന്ന
 തോന്നുവാൻ ഇടയില്ല.

ചോ. നക്ഷത്രങ്ങൾ മിന്നുന്ന കാരണം എന്ത?

ഉ. നക്ഷത്രങ്ങൾ ഭൂമിയിൽനിന്ന തുലോം ദൂരമാകകൊണ്ടും ആവി
യാകുന്ന ലഘുവായിട്ടുള്ള മേഘങ്ങൾ നമുക്കും അവെക്കും ഇടയിൽ ആ
കാശത്തിൽ കൂടി സഞ്ചരിക്കുന്നതകൊണ്ടും നക്ഷത്രങ്ങൾ തുള്ളുന്നതായി
 കാണപ്പെടുന്നു.

ചോ. നക്ഷത്രങ്ങളാൽ നമുക്ക പ്രയോജനങ്ങൾ ഉണ്ടൊ?

ഉ. നാം ദൈവത്തിന്റെ മഹത്വത്തെ കുറിച്ച നന്നായി വിചാരി
പ്പാനും ഇരുട്ടിനാൽ വരുന്ന മനോവിഷാദം കളവാനായിട്ടും വടക്കു
 ഭാഗത്തിരിക്കുന്ന ധ്രുവൻ എന്ന പേരുള്ള നക്ഷത്രത്താൽ യാത്രക്കാൎക്കും ക
പ്പല്ക്കാൎക്കും വളരെ ഉപകാരം ഉണ്ട.

ചോ. നക്ഷത്രങ്ങളാൽ എങ്കിലും ഗ്രഹങ്ങളാൽ എങ്കിലും നമുക്ക ഉപ
ദ്രവം ഉണ്ടൊ?

ഉ. ശാസ്ത്രക്കാർ അറിവില്ലാത്തവരെ വഞ്ചിപ്പാനായിട്ടു പറയുന്നത
 പോലെ അല്ല ഗ്രഹങ്ങൾ മുതലായവയ്ക്ക പ്രാണൻ ഇല്ലല്ലൊ: അതകൊ

